
SANOAT KORXONALARIDA QAYTA TIKLANUVCHI ENERGIYA 
MANBALARIDAN FOYDALANISH YOʻLLARI 

 

Xalimov A.A. 
Oʻzbekneftgaz AJ Mahalliylashtirish va koperatsiya 

aloqalarini kengaytirish departamenti boʻlim boshligʻi 
 

Annotatsiya. Maqolada sanoat korxonalarida qayta tiklanuvchi energiya manbalaridan 
(quyosh, shamol, biogaz va boshqa manbalar) foydalanishning iqtisodiy, texnologik va ekologik 
afzalliklari tahlil qilinadi. Qayta tiklanuvchi energiya manbalarini sanoat ishlab chiqarish 
jarayonlariga integratsiyalash orqali energiya tejamkorligini oshirish, tashqi energiya 
resurslariga qaramlikni kamaytirish hamda ekologik barqarorlikka erishish imkoniyatlari ko‘rib 
chiqilgan. Tadqiqotda zamonaviy texnologiyalar asosida ishlab chiqilgan yechimlar, xorijiy 
davlatlar tajribasi va O‘zbekistondagi amaliyotlar o‘zaro solishtirilib, mahalliy sanoat 
tarmoqlarida qayta tiklanuvchi energiyadan foydalanishni kengaytirish bo‘yicha takliflar ishlab 
chiqilgan. Maqola xulosa va takliflarida energetika xavfsizligi, barqaror ishlab chiqarish va yashil 
iqtisodiyotga o‘tish jarayonlarida qayta tiklanuvchi energiya manbalarining o‘rni alohida 
ta’kidlanadi. 

Kalit so’zlar: sanoat korxonalari, qayta tiklanuvchi energiya manbalari, energiya 
samaradorligi, energiyani tejash, energiya tejovchi texnologiyalar, quyosh panellari, shamol 
energiyasi, biogaz tizimlari, energiya boshqaruvi, energiya siyosati, resurslardan samarali 
foydalanish, texnologik modernizatsiya, yashil iqtisodiyot, energiya intensivligi, energiya 
iste’moli, ishlab chiqarish fondlari, ekologik barqarorlik, energiya tahlili, iqtisodiy samaradorlik.  

 
Abstract. The article analyzes the economic, technological and environmental advantages 

of using renewable energy sources (solar, wind, biogas and other sources) in industrial enterprises. 
The possibilities of increasing energy efficiency, reducing dependence on external energy 
resources and achieving environmental sustainability by integrating renewable energy sources 
into industrial production processes are considered. The study compares solutions developed on 
the basis of modern technologies, the experience of foreign countries and practices in Uzbekistan, 
and develops proposals for expanding the use of renewable energy in local industrial sectors. The 
conclusions and proposals of the article emphasize the role of renewable energy sources in energy 
security, sustainable production and the transition to a green economy. 

Keywords: industrial enterprises, renewable energy sources, energy efficiency, energy 
conservation, energy-saving technologies, solar panels, wind energy, biogas systems, energy 
management, energy policy, efficient use of resources, technological modernization, green 
economy, energy intensity, energy consumption, production funds, environmental sustainability, 
energy analysis, economic efficiency. 

 
Аннотация. В статье анализируются экономические, технологические и 

экологические преимущества использования возобновляемых источников энергии 
(солнца, ветра, биогаза и других источников) на промышленных предприятиях. Были 
рассмотрены возможности повышения энергоэффективности, снижения зависимости 
от внешних энергоресурсов и достижения экологической устойчивости за счет 
интеграции возобновляемых источников энергии в процессы промышленного 
производства. В ходе исследования были сопоставлены решения, разработанные на 
основе современных технологий, опыта зарубежных стран и практики Узбекистана, а 
также разработаны предложения по расширению использования возобновляемых 

источников энергии в местных отраслях промышленности. Выводы и предложения 
статьи подчеркивают роль возобновляемых источников энергии в обеспечении 
энергетической безопасности, устойчивого производства и перехода к зеленой 
экономике. 

Ключевые слова: промышленные предприятия, возобновляемые источники 
энергии, энергоэффективность, энергосбережение, энергосберегающие технологии, 
солнечные батареи, ветроэнергетика, биогазовые системы, энергоменеджмент, 
энергетическая политика, ресурсосбережение, технологическая модернизация, зеленая 
экономика, энергоемкость, энергопотребление, производственные фонды, экологическая 
устойчивость, энергетический анализ, экономическая эффективность. 

 
Kirish 
Oʻzbekistonda iqtisodiyot tar-

moqlari, ijtimoiy soha obyektlari 
hamda sanoatning eskirgan infra-
tuzilmasini yangilash, isteʼmolchi-
larning energiya resurslariga oʻsib 
borayotgan talabini qondirish 
maqsadida sohada tizimli islohotlar 
olib borilmoqda. Xususan, iqtisodiyot 
tarmoqlari va ijtimoiy sohada energiya 
samaradorligini oshirish, energiya 
tejamkorligiga erishish va qayta 
tiklanuvchi energiya manbalarini joriy 
etish va bu borada aholini qoʻllab-
quvvatlash maqsadida “Energiyadan 
oqilona foydalanish toʻgʻrisida”gi, “Qay-
ta tiklanuvchi energiya manbalaridan 
foydalanish toʻgʻrisida”gi qonunlar 
takomillashtirildi, mazkur yoʻnalishni 
rivojlantirishga qaratilgan bir qator 
Prezident qarorlari qabul qilindi. 

Oʻzbekiston Respublikasi Prezi-
dentining 2019-yil 22-avgustdagi PQ-
4422-son “Iqtisodiyot tarmoqlari va 
ijtimoiy sohaning energiya 
samaradorligini oshirish, energiya 
tejovchi texnologiyalarni joriy etish va 
qayta tiklanuvchi energiya manbalarini 
rivojlantirishning tezkor chora-
tadbirlari toʻgʻrisida” qaroriga muvofiq, 
Oʻzbekistonda 2030-yilga qadar qayta 
tiklanuvchi energiya manbalari 
ulushini elektr energiyasini ishlab 

chiqarish umumiy hajmining 25 
foizidan koʻprogʻiga yetkazish maqsad 
qilib olgan. 2020-yildagi holat boʻyicha 
bu koʻrsatkich 10 foizni tashkil 
etgan[1]. 

Sanoatda energiya tejamkorligiga 
erishish va energiyadan foydalanish 
samaradorligini oshirish boʻyicha 
mahalliy va xorijiy olimlar tomonidan 
koʻplab tadqiqotlar olib borilmoqda. 
Sababi, energiya xarajatlarini kamay-
tirish va energiya samaradorligini 
oshirish masalalari sanoat korxona-
larini iqtisodiy rivojlanish darajasi va 
raqobatbardoshligiga koʻp jihatdan 
bogʻliqligi ushbu tadqiqot ishining 
dolzarbligini oshiradi. 

Mavzuga oid adabiyotlar shar-
hi 

Jahon olimlari tomonidan 
R.A.Burganov va boshqalar 
tadqiqotida[2] kompaniya faoliyatida 
energiyaning barcha turlarini 
(energiya, issiqlik, mexanik, yorugʻlik, 
inson va boshqalar) hisobga olgan 
holda kompaniyaning energiya tejash 
va energiya samaradorligi koʻrsat-
kichlarini hisoblash metodologiyasini 
taklif etadi.  

L.G.Giraudet[3] tomonidan olib 
borilgan tadqiqotlarda energiya sarfini 
kamaytirishda axborot oqimlarini 



Management And Economics Scientific Research Journal  
https://tmijournals.ndc-agency.uz  

 

  

18-aprel, 2025 199 

 

 

boshqarish eng muhim yoʻnalish 
ekanligi asoslangan.  

W.Mao va boshqalar[4] tadqiqot-
larida esa sanoat korxonalarida 
buyumlar Interneti (Internet-of-
Things) texnologiyalaridan foydalanish 
asosida energiya sarfini hisoblash va 
uni kamaytirish yoʻnalishlari boʻyicha 
ilmiy takliflar ishlab chiqqan.  

N.R. Kelchevskaya, E. 
V.Shirinkina, I.V.Atlasovlar[5] tadqi-
qotlarida esa sanoat korxonalarida 
energiya samaradorligi boʻyicha chora-
tadbirlarni amalga oshirishning 
muvaffaqiyati yoki muvaffaqiyatsiz-
ligini belgilaydigan energiyani 
boshqarish omillari aniqlangan.  

I.M. Galyautdinov tadqiqotlarida 
esa[6] energiyani tejash chora-
tadbirlarini amalga oshirish asosida 
neft va gaz sanoati korxonalarini 
iqtisodiy samaradorligini oshirish 
yoʻllari taklif etiladi. M.Abdullayeva, 
S.Shodmonovlar[7] mahsulot 
tannarxini energiya sarfini pasaytirish 
orqali kamaytirish masalasi boʻyicha 
tadqiqotlar olib borgan. M.N.Mamat-
yusup, S.Mutallibjonovlar[8] esa 
Oʻzbekistonda ishlab chiqarilayotgan 
elektr energiyasidan samarali foyda-
lanish yoʻl-yoʻriqlari, energiya tejam-
korligi boʻyicha Oʻzbekistonda amalga 
oshirilayotgan asosiy islohotlarni tahlil 
qilgan.  

A.Yusupov[9] tadqiqotlari esa 
energiya isteʼmoli balansi tahlili, 
energetikaning asosiy sifat 
koʻrsatkichlari va ularni oshirish 
yoʻllari, texnik uskunalar va 
elektrotexnologik qurilmalarini 
ekspluatatsiyalashni takomillashtirish 
orqali energiyani tejash va quvvat 

koeffitsiyentini oshirish masalalariga 
bagʻishlangan.  

“Energiyani tejash” va “energiya 
samaradorligi” atamalari boʻyicha 
klassik ta’riflar V.V. Bushuev, A.M.Belo-
goriev, E.A.Borgolov, V.V.Timatkov[10] 
asarlarida koʻrib chiqilgan. Mutaxas-
sislarning fikricha, energiya samara-
dorligi - bu energiya resurslaridan 
oqilona foydalanish, ya’ni texnologiya 
va ekologik talablarga rioya etishning 
hozirgi rivojlanish darajasida yoqilgʻi-
energetika resurslaridan iqtisodiy ji-
hatdan samarali foydalanishga eri-
shish, energiyani tejash esa energiyani 
yaxshilash boʻyicha chora-tadbirlar 
majmuidir. Samaradorlik, buning nati-
jasida foydali ta’sirga erishish xarajat-
larini kamaytirish yoʻllari sifatida qayd 
etadilar. 

Umuman olganda energiyani 
tejash sanoat korxonalarini rivojlan-
tirishning muhim yoʻnalishi hisobla-
nadi, chunki u energiya resurslaridan 
yanada samarali foydalanishga, atrof-
muhitga va ijtimoiy jihatga yukni 
kamaytirish shaklida foydali ta’sirni 
oshirishga qaratilgan faoliyatdir. 

Tadqiqot metodologiyasi 
Ushbu tadqiqotda chakana savdo 

faoliyatida raqamli marketing va 
neyromarketing strategiyalarining 
integratsiyalashgan holda qo‘llanilishi, 
ularning iste’molchi xulq-atvoriga 
ta’siri va raqobatbardoshlikni 
oshirishdagi o‘rni o‘rganildi. 
Tadqiqotda nazariy va amaliy 
yondashuvlar uyg‘unlashtirildi. 

Tahlil va natijalar 
Sanoat korxonalarida energiya 

tejash jarayonlarini boshqarish stra-
tegiyasi energiya tejovchi loyihalarni 

amalga oshirish asosida energiya 
isteʼmolining yuqori texnologiyali 
darajasiga va energiya resurslarini 
boshqarish samaradorligiga erishish-
dan iboratdir. Energiyani tejovchi 
loyihalarni amalga oshirish mexanizm-
ning asosiy elementlari 1-rasmda 
tavsiya etiladi.  

Har qanday sanoat korxonalari 
energiya samaradorligiga erishish 
boʻyicha yuqori darajada 
foydalanilmagan imkoniyat va 
zaxiralarga ega. Ayniqsa bunday 
imkoniyatlar sanoat korxonalarining 
yordamchi jarayonlarida yuqori 
hisoblanadi. Sanoat korxonalarida 
energiya tejovchi loyihalarni amalga 
oshirishni boshqarishni tashkil 
etishning taklif etilayotgan mexanizmi 
birinchi bosqichda energiya 
samaradorligiga erishish chora-
tadbirlarning maqbul portfelini tahlil 
qilish va shakllantirishni hamda 
maqbul loyihalarni tanlash imkonini 
beradi. Taklif etilayotgan 
mexanizmning amalga oshirilishi 

sanoat korxonalarida energiyani 
tejovchi loyihalarni amalga oshirishda 
samarasiz resurs xarajatlari darajasini 
pasaytiradi va natijada doimiy 
resurslar bilan taʼminlangan holda 
uning faoliyati samaradorligini 
oshiradi. 

Soʻngi yillarda kuzatilayotgan 
energetika tizimidagi uzilishlar barcha 
tarmoqlar, jumladan sanoat 
korxonalarini ham energiya isteʼmolini 
kamaytirish va energiya tejashning 
samarali tizimini joriy etish choralarini 
amalga oshirish, issiqlik energiyasi 
ishlab chiqarishda yoqilgʻi 
resurslarining hajmini jahon 
standartlari darajasida qisqartirishga 
erishish muhim muammolar sifatida 
qaralmoqda. Ushbu muammolarni hal 
etishda sanoat korxonalarida QTE 
manbalaridan foydalanish boʻyicha 
xalqaro tendensiyalarni tahlil etish va 
ularga moslashuvchan strategik 
vazifalarni belgilash dolzarb ahamiyat 
kasb etadi.

1-rasm. Sanoat korxonalarida energiya tejovchi loyihalarni boshqarish 
mexanizmi[11] 

 
Sanoat korxonalarida energiya 

samaradorligini oshirishning taklif 
etilgan uslubiy vositalaridan 
foydalanish energiya isteʼmolini 
boshqarish samaradorligini oshirish 
imkonini beradi. Sanoat 
korxonalarining energiya isteʼmolini 
boshqarish tizimlari ochiq va 
moslashuvchan boʻladi hamda bunda 
umumiy mezon energiyani samarali 
isteʼmol qilishga moslashish va 

korxonaning ichki muhiti bilan oʻzaro 
taʼsirini har tomonlama baholash 
birinchi oʻringa chiqadi. 

Sanoat ishlab chiqarishida 
energiya tejashni boshqarishning 
asosiy funksiyalarini amalga oshirish 
va tegishli boshqaruv vositalaridan 
foydalanish energiya samaradorligini 
baholash boʻyicha aniq mexanizmlarni 
ishlab chiqishni talab etadi. 

Sanoat korxonalarida energiya va resurslarni tejash boʻyicha loyihalar va chora-tadbirlar 

Energiya va resurslarni tejash boʻyicha loyihalar va chora-tadbirlar boʻyicha iqtisodiy tahlilni amalga 

oshirish 

Energiyani tejash 

koʻrsatkichlarini asoslash 

Energiya samaradorligi 

boʻyicha loyihalar 

QTE manbaʼlaridan foydalanish 

imkoniyatlari  

- yoʻqotishlarni aniqlash, 

energiya resurslarining bevosita 

yoʻqotishlarini kamaytirish 

- resurslardan foydalanish 

normasi 

- ishlab chiqarishni 

modernizatsiya qilish 

- energiya resurslarini 

boshqarishni takomillashtirish 

- toʻgʻridan-toʻgʻri issiqlik 

yoʻqotishlarini kamaytirish 

- energiya tejovchi 

texnologiyalardan 

foydalanish 

- samarali yoritish tizimlarini 

joriy etish 

- zamonaviy issiqlik 

taʼminoti tizimlarini 

oʻrnatish 

- QTE manbaʼlaridan foydalanish 

imkoniyatlarini aniqlash; 

- ishlab chiqarish va infratuzilma 

obyektlarining bosqichma bosqich QTE 

manbalari asosida taʼminotni yoʻlga 

qoʻyish; 

- quyosh panellari, gidro va shamol 

energiyasi, biogaz kabi issiqlik 

energiyalaridan foydalanish tizimini 

loyihalashtirish 

Loyihalash jarayonlarini amalga oshirish 

Ishlash koʻrsatkichlari kartasi: 

Ishlab chiqarish jarayonida mahsulotlarning energiya 

intensivligi darajasining pasaytirish;  

Asosiy ishlab chiqarish fondlarining energiya sarfini 

kamaytirish; 

Energiya resurslaridan foydalanish xarajatlarini tejash;  

QTE manbaʼlari boʻyicha oʻrnatilgan 

quvvatlarni toʻliq quvvatlarda ishlashini 

taʼminlash;  

Quyosh panellari, gidro va shamol energiyasi, 

biogaz kabi issiqlik energiyalaridan 

foydalanishning talab va meyyorlariga amal 

qilish, ularni saqlash va yangilib borish; 

Sanoat korxonasida energiyadan 
foydalanish samaradorligi mahsulot-
ning energiya sarfini kamaytirishda 
avtomatlashtirilgan boshqaruv vosita-
laridan foydalanish talab etiladi. 
Sanoatda energiyadan foydalanish 
samaradorligini baholashda korxona 
energiya dinamikasining mehnat 
samaradorligi va uning unumdorligi 
nisbati, shuningdek, asosiy ishlab 
chiqarish fondlarining energiya zichligi 
va aktivlarning rentabelligini hisobga 
olishi talab etiladi. 

Sanoatni energiya tejamkor 
texnologiyalar asosida texnologik 
jarayonning barcha bosqichlarida 
elektr energiya samaradorligini 
oshirish va undan oqilona foydalanish 
hamda ishlab chiqarish quvvatini 
optimallashtirishga qaratilgan 
dasturlar barcha korxonalarning ishlab 
chiqarish texnologiyasi va infratuzilma 
obyektlari boʻyicha oʻziga xos jihatlarni 
inobatga olgan holda ishlab chiqilishi 
lozim. 

Xulosa va takliflar 
Yakuniy xulosalardan ko‘rinib 

turibdiki, sanoat korxonalarida qayta 
tiklanuvchi energiya manbalaridan 
foydalanish nafaqat ekologik 
xavfsizlikni taʼminlash, balki uzoq 
muddatda energiya xarajatlarini 
kamaytirish, ishlab chiqarish 
barqarorligini oshirish va xalqaro 
"yashil iqtisodiyot" standartlariga 
moslashish imkonini beradi. 
O‘zbekiston sanoatida hali ham 

an’anaviy energiya manbalariga yuqori 
darajada bog‘liqlik mavjud bo‘lib, bu 
ishlab chiqarish tannarxiga bevosita 
ta’sir ko‘rsatmoqda. 

Huquqiy va iqtisodiy rag‘bat-
lantirish tizimini takomillashtirish – 
sanoat korxonalarida quyosh panellari, 
shamol turbinalari yoki biogaz 
qurilmalarini joriy etgan subyektlar 
uchun soliq imtiyozlari va subsidiyalar 
ajratish. Texnologik modernizatsiya 
dasturlariga qayta tiklanuvchi energiya 
komponentlarini kiritish – mavjud 
ishlab chiqarish quvvatlarini energiya 
tejamkor texnologiyalar asosida qayta 
jihozlash. 

Xalqaro tajriba va investit-
siyalarni jalb qilish – xorijiy inves-
torlarga qayta tiklanuvchi energiyaga 
yo‘naltirilgan sanoat loyihalarida 
ishtirok etish uchun qulay shart-sharoit 
yaratish. 

Ilmiy-tadqiqot ishlarini kengay-
tirish – sanoat tarmoqlari bo‘yicha 
mahalliy iqlim va resurslarga mos 
qayta tiklanuvchi energiya texno-
logiyalarini ishlab chiqish va sinovdan 
o‘tkazish. Kadrlar tayyorlash va malaka 
oshirish – muhandis-texnik xodimlar 
uchun qayta tiklanuvchi energiya 
tizimlari bo‘yicha maxsus kurslar 
tashkil etish. Mazkur chora-tadbirlarni 
izchil amalga oshirish sanoatni 
raqobatbardosh, ekologik xavfsiz va 
energiya tejamkor tarmoqqa 
aylantirishda muhim rol o‘ynaydi.

